
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Khatib
mengingatkan para jemaah agar memberi sepenuh perhatian kepada khutbah yang akan
disampaikan dan tidak melakukan perkara-perkara yang lagha seperti menggunakan
telefon dan berbual-bual. Tumpukan perhatian pada khutbah yang akan disampaikan,

mudah-mudahan kita semua mendapat hidayah dan taufiq dari Allah SWT.

Pada hari ini khatib ingin membicarakan khutbah bertajuk: “Sabar, Ikhtiar Dan Tawakal”.

Sebelum itu, khatib ingin mengingatkan seluruh umat Islam untuk terus mendoakan
keselamatan, kesabaran dan kemenangan buat penduduk Palestin dalam menghadapi
kekejaman dan penindasan Rejim Zionis Israel. Bantulah mereka dengan apa-apa jua
cara yang termampu dan janganlah kita biarkan mereka bersendirian menghadapi ujian
yang sangat berat itu. Teruslah berdoa dan bermunajat kepada Allah SWT agar Allah SWT
memberi kekuatan, kesabaran, dan kemenangan buat mereka dalam membina semula

kehidupan dan dalam memperjuangkan Bumi al-Quds. Insya-Allah.

SIDANG JEMAAH YANG DIRAHMATI ALLAH,

Kehidupan di dunia ini tidak terlepas dari ujian dan cubaan dari Allah SWT, sama ada
berbentuk kesenangan mahupun bentuk kesusahan. la merupakan sunnatullah yang
mesti dilalui oleh setiap hamba Allah SWT. Allah SWT turut menyatakan bahawa kunci
bagi menghadapi ujian tersebut ialah dengan sabar sebagaimana disebut dalam firman
Allah SWT dalam Surah al-Bagarah ayat 155 yang menjadi mukadimah khutbah tadi
bermaksud:

“Demi sesungguhnya! Kami akan menguji kamu dengan sedikit perasaan takut (kepada
musuh) dan (dengan merasai) kelaparan, dan (dengan berlakunya) kekurangan dari harta
benda dan jiwa serta hasil tanaman. Dan berilah khabar gembira kepada orang-orang

yang sabar”.

Sebagai umat Islam, kita meyakini bahawa segala yang berlaku merupakan atas
kehendak dan izin Allah SWT juga. Dalam Surah al-Taghabun ayat 11, Allah SWT

berfirman:

Maksudnya: “Tidak ada kesusahan (atau bala bencana) yang menimpa (seseorang)

melainkan dengan izin _Allah; dan sesiapa yang beriman kepada Allah, Allah akan

memimpin hatinya (untuk menerima apa yang telah berlaku itu dengan tenang dan sabar);

dan (ingatlah), Allah Maha Mengetahui akan tiap-tiap sesuatu”.

SIDANG JEMAAH YANG DIRAHMATI ALLAH,
Saban tahun, apabila kita memasuki penghujung tahun, kita akan berhadapan dengan

musim Monsun Timur Laut atau kita lebih kenal dengan musim tengkujuh. Musim
2

tengkujuh membawa kepada situasi hujan lebat berterusan yang boleh mengakibatkan
banjir berserta angin kencang. Kita telah melihat beberapa peristiwa banjir besar yang
memusnahkan banyak harta dan kemudahan-kemudahan awam, juga kehilangan nyawa.
Setakat ini, beberapa negeri seperti Terengganu, Kelantan, Selangor dan beberapa negeri
lain telah pun mengalami banjir yang menjejaskan ribuan penduduk. Inilah bentuk ujian
Allah SWT. Semoga semua mangsa dapat terus bersabar menghadapi ujian ini dan

mudah-mudahan Allah SWT akan menggantikan dengan yang lebih baik.

Kita juga seharusnya menginsafi kejadian banijir atau apa jua bencana alam yang berlaku

hakikatnya berpunca dari tangan-tangan manusia sendiri.

Allah SWT menjadikan musibah dan cubaan tersebut sebagai ubat pembersih untuk
mengeluarkan semua kotoran dan penyakit hati yang ada pada hamba-Nya. Jika
seandainya kotoran dan penyakit tersebut tidak dibersihkan maka dia akan binasa (kerana
dosa-dosanya), atau setidak-tidaknya berkurang pahala dan darjatnya di sisi Allah SWT.
Jadi musibah dan cubaanlah yang membersihkan penyakit-penyakit itu, sehingga hamba
tersebut meraih pahala yang sempurna dan kedudukan yang tinggi di sisi Allah SWT.
Inilah makna sabda Rasulullah SAW ketika ditanya siapakah manusia yang paling berat

ujiannya. Maka Baginda SAW menjawab:

@ o Zo & 52 - PO A oS, S0 - S roi

O s O 3B as oo o ot Job J8N6 N1 2 2N

/ A 7

S e @ o0 o0 B o oo - oo - 5 & s s o~ FE -

{ﬂ@muw\@uww}&y%w 0K Ols 05N

s s 7 ////"

o7

Maksudnya: “Orang yang paling banyak mendapatkan ujian (di jalan Allah SWT) ialah
para Nabi kemudian orang-orang yang (kedudukannya) setelah mereka (dalam keimanan)
dan orang-orang yang (kedudukannya) setelah mereka (dalam keimanan), (setiap) orang
akan diuji sesuai dengan (kuat/lemahnya) agama (iman)nya, kalau agamanya kuat maka
ujiannya pun akan (makin) besar, kalau agamanya lemah maka dia akan diuji sesuai
dengan (kelemahan) agamanya, dan akan terus-menerus ujian itu (Allah SWT) timpakan
kepada seorang hamba sampai (akhirnya) hamba tersebut berjalan di muka bumi dalam

keadaan tidak punya dosa (sedikitpun)”. (Hadis riwayat Imam al-Tirmidzi)

Allah  SWT menjadikan musibah dan cubaan tersebut sebagai sebab untuk
menyempurnakan penghambaan diri dan ketundukan seorang Mukmin kepada-Nya,
kerana Allah SWT mencintai hamba-Nya yang selalu taat beribadah kepada-Nya dalam
semua keadaan, sama ada susah mahu pun senang. Inilah juga makna sabda Rasulullah
SAW:

Maksudnya: “Sungguh mengagumkan keadaan seorang Mukmin, semua keadaannya
(membawa) kebaikan (untuk dirinya), dan ini hanya ada pada seorang Mukmin; jika dia
mendapatkan kesenangan dia akan bersyukur, maka itu adalah kebaikan baginya, dan

jika dia ditimpa kesusahan dia akan bersabar, maka itu adalah kebaikan baginya”. (Hadis

riwayat Imam Muslim)

SIDANG JEMAAH YANG DIKASIHI SEKALIAN,

Justeru, bagi menghadapi situasi banjir dan apa-apa jua kemungkinan berlakunya
bencana alam, kita dituntut untuk mempersiapkan diri dan seluruh ahli keluarga dengan
persiapan-persiapan jasmani selaras dengan kewajipan memelihara nyawa dan harta

benda menurut prinsip Maqgasid al-Syariah. Antaranya;

1. Mengumpul dan menyimpan dokumen-dokumen penting di tempat yang sesuai dan
selamat.

2. Memastikan semua peralatan atau barang berharga dan penting dilindungi dengan
baik seperti membalut peralatan dan barang berharga dari terkena air banijir.
Sekiranya air banjir terkena barang yang dimaksudkan, kerosakan adalah sangat
minima atau tidak rosak kerana tindakan awal telah diambil.

3. Menilai situasi sekeliling premis, jika dilihat masih selamat segera matikan semua
suis perkakasan/peralatan elektrik yang ada di dalam premis/rumah dan tidak lagi
menggunakannya.

4. Sesekali tidak mendekati sebarang peralatan atau perkakasan elektrik yang dilihat

terdedah kepada banijir atau air dan tidak menyentuhnya.

5. Hubungi Tenaga Nasional Berhad (TNB) di talian 15454 untuk tindakan mematikan
punca bekalan elektrik di luar kawasan rumah sekiranya paras air meningkat ke
satu takat yang difikirkan bahaya. Pada masa yang sama, pihak TNB juga
hendaklah proaktif dalam memastikan perkara ini dapat dilakukan seberapa
segera.

6. Sentiasa peka dengan arahan atau pengumuman yang dikeluarkan oleh pihak

berautoriti dari semasa ke semasa.

Seterusnya, bertawakallah kepada Allah SWT dan mohonlah perlindungan daripada-Nya
agar melindungi kita semua dari bencana yang dahsyat. Sesungguhnya hanya kepada

Allah jualah tempat yang selayaknya kita memohon pertolongan.

Renungkanlah firman Allah SWT;

Maksudnya: “Wahai orang-orang yang beriman! Bersabarlah kamu (menghadapi segala

kesukaran dalam mengerjakan perkara-perkara yang berkebajikan), dan kuatkanlah
kesabaran kamu lebih daripada kesabaran musuh, di medan perjuangan), dan
bersedialah (dengan kekuatan pertahanan di daerah-daerah sempadan) serta

bertakwalah kamu kepada Allah supaya, kamu berjaya (mencapai kemenangan)”. (Surah

ali Imran ayat 200)

KHUTBAH KEDUA

Ya Allah! Wahai Tuhan kamlI Sesungguhnya hanya kepada Engkau kami
merayu memohon pertolongan. Ampunilah dosa seluruh kaum Muslimin.
Selamatkanlah saudara-saudara kami kaum Muslimin yang ditindas di
Palestin dan di mana-mana sahaja mereka berada. Ya Allah! Kasihanilah
mereka yang selama ini menjadi mangsa kekejaman Zionis Israel. Keluarkan
mereka dari penindasan serta kesempitan yang mereka alami selama ini. Ya
Allah! Dengarlah doa dan suara kami ini. Sesungguhnya kami tidak sanggup
lagi melihat saudara-saudara kami dibunuh dan diperlakukan dengan kejam
oleh Zionis Israel. Satukanlah hati seluruh umat Islam di dunia untuk
memerangi kekejaman dan kezaliman Zionis Israel. Hapuskanlah segala
kezaliman yang ada di muka bumi ini. Kurniakanlah kekuatan dan
kemenangan kepada saudara-saudara kami kaum Muslimin di Palestin.
Berikanlah kepada pejuang-pejuang Islam serta rakyat Palestin kekuatan,
kesabaran serta kemenangan menghadapi kekejaman musuh. Ya Allah!
Kembalikanlah Bumi Palestln ke pangkuan kaum Musllmln

